
Тема: Кушу һәм алуны язып исәпләү алымнарын ныгыту.
Максат:
1. Кушу һәм алуның язып исәпләү алымнарын ныгыту;
2. Исәпләү күнекмәләрен, фикерләү тизлеген, балаларның игътибарын, танып-белү активлыгын, логик фикерләвен, хәтердә калдыру сәләтен үстерү;
3. Төрле уен формалары кулланып белемгә омтылыш, мөстәкыйльлек тәрбияләү;
Җиһазлау: Дәреслек, ноутбук, экран, индивидуаль биремнәр белән карточкалар, тест.
Тип: Ныгыту дәресе.
Дәрес барышы.
1. Оештыру. (Слайд) 1. Математика.
· Исәнмесез, укучылар! Безгә бүген кунаклар килде. Әйдәгез, алар белән дә исәнләшеп алыйк.
· Исәнмесез!
· Кәефләрегез ничек, укучылар?
· Яхшы.
· Хәзер бер-беребезгә карап елмаешып алыйк та, һәркайсыбызга уңышлар теләп, математика дәресебезне башлап җибәрик.
2. Укучыларның белемнәрен актуальләштерү. Телдән исәпләү. (Слайд 2)
· Иң элек “Әйләнмәле мисаллар” эшләп алыйк.

· Укучылар, дәресебезне алдагы дәресләрдә алган белемнәребезне камилләштерү максатыннан тактада баганалап язылган мисалларны эшләп дәвам итәрбез. Һәр укучы телдән аңлатып эшли. Бу - “серле” мисаллар. Соңыннан без бирем үтәп, дәресебезнең темасын ачарбыз.
45-10, 48+31, 58-44, 56-13, 49-24, 27+32, 73-52, 29-13, 13+52, 65-23.
3. Уку мәсьәләсен кую һәм чишү.
· Хәзер безгә Ландыш мисалларның җавапларын арта бару тәртибендә урнаштырыр. Димәк, безнең дәресебезнең темасы ничек?
· Кушу һәм алу. (слайд 3)
· Без дәрестә нишләячәкбез?
· Без дәресебезне уеннар белән аралаштырып алып барырбыз.
· Дәфтәрләрне ачып, бүгенге числоны, теманы язып куйыйк.
4. “Ребус” уены. (слайд 4 )
· Бу уенда, җаваплар дөрес булырлык итеп, кар бөртекләре урынына саннар язарга кирәк. Мисалларны дәфтәрләрегездә язып эшләгез, һәр укучы мөстәкыйль эшли. 

· Җавапларын тикшерәбез. (Слайд 5)
5. Ял итү. (Күзләрне ял иттерү, плакат буенча бирем)
Чиштек мисаллар –
Бик арыды безнең күз.
Йомам күзем: ял итсен,
Ачам күзем күп күрсен.
Тагын йомам һәм ачам,
Бер йомам да бер ачам.
Күзләр хәрәкәте белән
Зур бер әйләнә сызам.
6. Слайд 6. “Тәрәзәне яп” уены.
· Дәреслекнең 35 нче битен ачабыз, 17 нче биремне табабыз.
· Җавап дөрес чыгарлык итеп, “тәрәзәләргә” саннар куярга кирәк. Мөмкин булган берурынлы саннарны куеп тигезлекләр төзергә.
43 + * - *= 50 39 - * + * = 45
7. Слайд 7. Мәсьәлә чишү.
· Дәреслекнең 34 нче битендәге 13 нче биремне карыйбыз. Игътибар белән укып чыгабыз. 
· Нәрсә турында сүз бара? 
· Нәрсә билгеле? Нәрсә билгесез? Нәрсәне табарга кирәк?
· Караламада шартын язабыз. Сорауга бер эш белән генә җавап биреп буламы? Башта нәрсәне табарга кирәк? 
· Мәсьәләне төрле юллар белән чишәргә мөмкин. 
Слайд 8. Шарты.
Булган – 90 чәчәк 
Сатканнар – 40 һәм 28 чәчәк
Калган - ? чәчәк
Слайд 9. Чишү юлы. 
90-40-28=22 (чәчәк) 40+28=68 (чәчәк)
90-68=22 (чәчәк)
Җавап: 22 чәчәк калган. 
8. Ял итү. “Икегә ике – дүрт” музыкасына хәрәкәтләр ясау. Слайд 10.
9. Тест. Слайд 11. Җаваплар: 1. в) г); 2. б); 3. г); 4. в).
1) Хаталы мисалларны билгелә:
а) +45		б) +47 		в) –90 		г) +36
	 28 		       33 	      53 	      44
	 63 		       80 	      47 	      70
2) 54 не 16 га кимет:
а) 50 б) 38 в) 70 г) 37
3) 49 ны 5 кә арттыр:
а) 99 б) 64 в) 44 г) 54
4) Турыпочмаклыкның буе 7 см, иңе – 2 см. Кайсы аңлатма белән турыпочмаклыкның периметрын табып була?
а) 7+2 б) 7-2 в) 7+7+2+2
10. Дәрескә йомгак ясау. “Яшерелгән сүзләрне тап” уены. Слайд 12
· Дәресебезне “Яшерелгән сүзне тап” уены белән тәмамларбыз. 
35-16, 92-78, 30-10, 63-47, 48-30, 75-60, 24-7, 67-64, 16-8, 80-71, 48-44, 75-70, 59-53, 24-12, 47-40, 65-55, 33-22, 93-80.
Аңлатмаларны исәпләп алыйк. Ә хәзер инде безгә Ландыш аларның җавапларын кими бару тәртибендә урнаштырыр.
- Укучылар, карагыз әле, ниндидер сүзләр килеп чыкты монда.
- “Белемле кеше югалмас” дигән мәкаль. 
· Әйе. Укучылар, белемле кеше беркайчан да югалмый. Шуңа күрә тырышып укыгыз. Белем алыгыз. Белемле булсагыз, беркайчан да югалып калмассыз.
11. Рефлексия. Билге кую. Слайд №13. Өй эше: №6, 33 нче бит.
· Без дәрестә ниләр эшләдек? Сезгә кайсы бирем ошады? Барыгыз да биремнәрне үти алдыгызмы? Хаталар җибәрмәдегезме? Кайсы бирем авыррак тоелды? Нәрсәне кабатларга кирәклеген белдегезме?
ТЕСТ
1. Хаталы мисалларны билгелә:
а) + 45 б) + 47 в) - 90 г) + 36
28 33 53 44
63 80 47 70
1. 54 не 16 га кимет:
а) 50 б) 38 в) 70 г) 37
3) 49 ны 5 кә арттыр:
а) 99 б) 64 в) 44 г) 54
4) Турыпочмаклыкның буе 7 см, иңе – 2 см. Кайсы аңлатма белән турыпочмаклыкның периметрын табып була?
а) 7+2 б) 7-2 в) 7+7+2+2
